
                   Sercamons.
Ab lo temps. qes fai refreschar lo segle e reu(er)dezir ueil un no
uel chant comenzar. dun amor cui am e dezir. mas tant. ses de
mi loignada. qieu non la puesc acoseguir. ni de mos digz.
no sagrada.   

Jamai ]t[res nom pot conortar. abanz mi laissaratz morir. can.
man fag de mi donz sobrar. lauzeniador. cui deus azir las tan
laurai desirada. qe p(er) lei plaing. plor e sospir. e uau cum.
res en aurada. 

Aqesta don mauzet chantar es plus bella qieu no sai dir. ]tant
es fina esmerada. e sobre totas deu prezar.[ fresca color e bel
esgar (et) es blancha ses brunezir. oc e non es uernisada. ni om de
]De dic uer[
            leis non pot mal dir. tant es fina esmerada e sobre
            totas deu prezar.

De dic ]n[\u/er segon mon albir. densegnamen e de parlar. canc no(n) uolc
son amic trair. (et) ieu fols la uegada. car crezei ren qen auzis dir nil fiz.
so don fos irada. 

Anc ieu de lei non uolc clamar. qen qer ]s[\f/is uol me pot iauzir. (et)
a ben poder de donar. da qo on me pot enquerir. no posc far lonia
durada. qel maniar en pert el durmir. car no mes plus aizinada. 

Amors es douza al mirar (et) amara al departir. qen un iorn uos.
fara plorar. (et) autre iogar e burdir. qeu sai damor enseigniada.     
on plus la cuiava seruir. Jlhes uas mi cambiada.    

Messatges. uai si deus ti guar. e sapchas ab mi donz ]fu[\s/urmir qeu
non puesc loniamen estar. sai uius ni de lai guerir. si iosta mi
despoliada. non la puesc baizar e tenir. dinz cambra encortinada.   

